Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, jakiteko ETBko bi kanalak ikusi ahal izatea zenbat kostatuko litzatekeen.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 2an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Manuel Ayerdi Olaizolak, Legebiltzarreko Erregelamenduan xedatuaren babesean, honako galdera hauek egin dizkio Nafarroako Gobernuari, idatziz erantzun diezaion:

Azkenaldian askotan aipatu dira LTD ezarri ondoren hala nahi duten nafarrek dituzten zailtasunak, ETB1 eta ETB2 kateak beste edozein kate bezala ikusteko. Halaber, eztabaidatu da zein izanen litzatekeen konexio horren kostua eta nori dagokion ordaintzea. Hala, entzun dugu kostua milioi bat eurokoa dela.

Hori dela eta, parlamentari honek hauxe jakin nahi du:

Zehazki zenbat diru kostatuko litzaioke Nafarroako Gobernuari hala nahi duten Nafarroako herritar guztiek bi telebista kate horiek ikusi ahal izatea?

